
leonesa que se fixo de noso exercendo
tarefas pastorais e agora de profesor na Uni-
versidade da Coruña, sempre comprometido
coa realidade cultural de Galicia, publicou un-
ha escolma de poesía relixiosa, que gardaba a
súa quenda de lectura. Neste xullo chuviñoso
e frío atopei tranquilidade para degustar os
froitos de Os ríos pasan cheos de Deus (Toxo-
soutos, 2007).

A escolma amostra creacións de 91 poetas,
homes e mulleres, que van desde os clásicos
galego-portugueses ata os que habitamos a
contemporaneidade. A selección ven precedi-
da, ademais dunha introdución do propio au-
tor que explica os criterios da escolla, dunha
presentación de Xesús Portas Ferro con claves
para podermos interpretar como poesía re-
lixiosa grande parte da lírica que xorde como
expresión particular da fe subxectiva, da ex-

periencia persoal dun eu poético que a decla-
ra independentemente de que esta expresión
coincida coa praxe dunha determinada confe-
sión relixiosa.

Alectura deste libro, que toma o título duns
versos do poema de Xosé M. Díaz Castro, Co-
mo unha espada: "Tódolos ríos pasan pola mi-
ña/ alma, cheos de Deus, música e lapas./ Tóda-
las pombas fan o meu amor./ A beleza feriume
para sempre" ven a demostrar que hai itine-
rarios líricos que non nacen moi afastados da
busca da trascendencia relixiosa, senón que
transcorren por vías relativamente paralelas.

Hai indagacións poéticas que pretenden

descubrir ese camiño descoñecido que nace
na emerxencia temporal do pozo escuro e frío
que nos precede, e buscan a continuidade dese
fluír no que procuramos algún xeito de inmor-
talidade. Neste longo camiño os poetas paten-
tizan a miúdo actitudes moi próximas aos sen-
timentos relixiosos. Por exemplo, cando perci-
ben de forma elexíaca un algo que perdemos
e resulta difícil de reconquistar, feito que que
conduce á saudade dun paraíso. Cando intúen
que a morte é un momento supremo de trans-
formación do dinámico en estático, do perece-
deiro en eterno. Cando conciben o amor como
a única enerxía liberadora e guía durante a es-
pera. Ou cando se abrazan á paisaxe como á
parte aglutinadora de nós mesmos cara atrás e
cara adiante, porque é ela quen nos integra na
harmonía do universo, na redondez edénica
da prácida envoltura da que debemos proceder
e cara á que camiñamos.

